
ABSTRAK

Tujuan kajian ini dilaksanakan ialah untuk (a) mengukur hubungan antara iltizam
terhadap organisasi dengan paras iltizam terhadap profesion (b) meninjau dan
membuat perkaitan di antara pembolchubah tidak bersandar yang diterima dan yang
bertentangan dengan iltizam terhadap organisasi dan dengan iltizam terhadap
profesion (c) menilai hubungan di antara kedua-dua iltizam dengan kepuasan kerja
di kalangan pensyarah -pensyarah maktab perguruan.

Berdasarkan ulasan karya yang menyentuh aspek-aspek objektif kajian di atas,
didapati para sarjana tidak sependapat dalam menyatakan hubungan antara kedua-
dua iltizam tersebut dan hubungannya dengan pembolehubah tidak bersandar.
Walau bagaimanapun sebahagian besar pengkaji bersetuju dengan kenyataan
bahawa terdapat hubungan positif antara ke dua-dua iltizam dengan kepuasan kerja.

Data untuk kajian ini dikumpulkan dengan menggunakan soal selidik yang telah
dibina khas berasaskan soal selidik Meyer dan Allen (1993). Responden kajian
adalah merupakan 209 orang pensyarah daripada tiga buah maktab perguruan di
Semenanjung Malaysia.

Analisis data menunjukkan bahawa terdapat hubungan positif antara iltizam
terhadap organisasi dengan iltizam terhadap profesion. Begitu juga terdapat
hubungan positif antara kedua-dua iltizam dengan kepuasan kerja. Sebaliknya tidak
terdapat perbezaan yang signifikan antara kedua-dua iltizam dengan pembolehubah
tidak bersandar yang terdiri daripada pembolehubah demografi seperti umur,
kelulusan akademik, lama berkhidmat dan gaji di kalangan pensyarah-pensyarah di
maktab perguruan.

Berasaskan dapatan kajian ini, pengkaji telah menyarankan beberapa langkah
untuk meningkatkan iltizam di kalangan pensyarah-pensyarah di maktab perguruan.




ABSTRACT

The purpose of this study were to (a) assess the relationship between the
organization commitment and the professional commitment (b) identify and
correlate which variables are related to both types of commitment (c) assess the
relationship between job satisfaction and these types of commitment.

Previous studies have indicated different results regarding the relationship between
organizational commitment and professional commitment. This also applies to the
relationship between selected  demographic variables and both types of
commitment. However, most of the researchers agree about the positive relationship
between job satisfaction and these commitment types.

This study was based on the instrument developed by Meyer and Allen (1993). The
respondents were 209 lecturers from three Teachers Training Colleges in Malaysia
Peninsular.

Analysis of data showed that there was a strong positive correlation between
organizational commitment and professional commitment and both commitments
with job satisfaction. There was however no significant difference among the
respondents in both kinds of commitment based on the demographic variables.

In the light of findings, the researcher has suggested ways to improve the
commitment among lecturers in teacher colleges in Malaysia.

BAB 1

PENGENALAN

1.0 PENDAHULUAN

litizam pensyarah kepada organisasi dan profesion adalah penting untuk melahirkan
golongan pendidik yang selaras dengan keperluan falsafah pendidikan negara.
Apabila pensyarah tidak beriltizam kepada organisasi tempat mereka bertugas dan
kepada profesion, mereka akan gagal untuk memotivasikan pelatih guru dan
mengarahkan mereka ke arah kecemerlangan akademik. Selain daripada itu
keterlibatan pensyarah ke arah membangunkan maktab dan memberi sumbangan ke

arah peningkatan pendidikan juga boleh dipersoalkan.

Pada umumnya iltizam pensyarah tersebut ada kaitannya dengan keseluruhan sistem
pendidikan di Malaysia di mana ia gagal menarik calon-calon yang benar-benar
berkelayakan dan sepenuh hati untuk menceburi diri dalam profesion pendidikan.
Sebahagian besar yang memasuki bidang keguruan adalah merupakan mereka yang
telah gagal mendapatkan tempat di bidang pekerjaan lain (Yusuf, 1981). Bagi
mereka pendidikan adalah merupakan pilihan terakhir. Ta hanyalah suatu pekerjaan

yang mendatangkan pendapatan tetap dan mempunyai risiko yang rendah.

